
1 singul po midar insatge -
Kurt Reifler e la cumprova

M (anr/vi) «Fusiuns vegnan cumanda-
das da surengiu.» Questa frasa na con-
stat betg pli dapi la dumengia passada.
lls Glarunais han ditg ch’els vulan mo
trais vischnancas. Kurt Reifler aveva
mess fil en guglia. Il pievel n’¢ betg ma-
dir per grondas fusiuns.» Cun talas con-
strucziuns vegnan spustadas las refurmas
necessarias en Svizra. Il cumin da Glaru-
na ha demonstrd la dumengia passada
ch’el ¢ pli curaschus che blers politichers.
Il cumin ha favurisa il model da trais
vischnancas, emp¢ dal model da diesch
vischnancas che la regenza ha proponi.

Questa decisiun ¢ d’engraziar a Kurr
Reifler. El ha demussa in fin sensori per
ils giavischs da la populaziun. Cun sia
proposta ha el tutgd la noda. In pau cletg
e la dinamica d’in cumin han sa chape-
scha contribui il sieu.

Mecanist e montader

Ma tgi ¢ quest Reifler? «In carstgaun sco
ti ed jau. Nagin extremist. Dal tuttafatg
normal.» Quai ¢ l'emprima impressiun
ck’ins obtegna cura ch'ins inscuntra il
manader dal RAV a Glaruna. El & naschi
ils 4 d’october il 1955 e creschi si a
Schwanden. El ha fatg in emprendissadi
da mecanist, e gia cun 21 onns ha el ma-
ridd ina studenta da Belgrad.

Cun 22 onns ¢ el daventa montader
per maschinas d’injecziun (Spritzguss-
maschinen). Sia firma ha tramess el per
PentirEuropa enturn. I saja sta dir da
bandunar Glaruna, nua ch’ins vegnia
protegl da trais varts entras las fermas
muntognas, ma el haja recaltga bleras ex-
perientschas. Curt avant che sia firma ha
tramess el en ’America per bajegiar si ina
represchentanza ¢ sia emprima letg ida

dapart.

Il globus sin maisa
In globus stat sin il pult en il biro da Reif-
ler. Quai n’¢ nagina casualitad. Entras sia
lavur en '’America e pli tard en ’Austra-
lia haja el gi la chaschun da viagiar. «Jau

hai vesi lieus ch’ins na po betg s'imaginar
en nossa societad bainstanta.» Tras quai
haja el forsa era I'abilitad da vesair min-
tgatant sur il piz da ses nas ora.

Sin montascha haja el stul emprender
das’adattar e da sentir tge ch'ils clients ve-
glian. Quest sensori haja era fatg buns
servetschs ad el cura ch’el haja formula sia
proposta per trais vischnancas.

Dapi diesch onns lavura Reifler en il
Center regiunal d’intermediaziun da la-
vur (tudestg: RAV). El cusseglia gugent
la glieud e giaja mintgadi gugent a lavu-
rar. «Quai ¢ in‘auta qualitad da viver.»
Dapi trais onns ¢ el puspe marida. Quai
porschia constanza.

Politicamain independent
Reifler & adina i a las radunanzas da visch-
nanca: «Jau sun da l'opiniun che nus
stuain sez prender entamaun nossa vita.»
Ma cura che collegas han dumanda el,
sch’el entria en ina partida — lemprim la
pps, suenter la pld — ha Reifler adina re-
fusa. Oz ¢ el cuntent ch’el ¢ independent.
En ses egls &si in privilegi da betg stuair

prender resguard sin sensibladads da par-
tida.

Ma co &si vegni a la decisiun da la du-
mengia passada? Durantils ultims decen-
nis ha Glaruna fatg atras grondas mida-
das. Lindustria da textilias & svanida. Il
chantun ¢ sut squitsch finanzial. Il parla-
ment aveva da a la regenza 'incumbensa
da far propostas per meglierar la situa-
ziun. Ina da questas propostas ¢ stada da
reorganisar il chantun. Ina cumissiun da
50 persunas ha elavurd in model da
diesch vischnancas. Da preschent ha Gla-
runa 25 vischnancas.

Scrit proposta da mesa notg
Reifler ha visita tuttas occurrenzas d’in-
furmaziuns tar questa tematica. A I'em-
prima occurrenza ha el dumanda, sch’ins
haja er examind in model da trais
vischnancas. La resposta: Il model da trais
vischnancas haja blers avantatgs, ma ins
haja tema clils burgais n’acceptian betg
el.

En las gasettas glarunaisas én cumpa-
ridas massadas brevs da lecturs pro e con-

tra il model da la regenza. Reifler ha rim-
na tuttas opiniuns, ma sez n’ha el scrit na-
gina brev. El ha visita tut ils podis da dis-
cussiun, ma n'¢ mai pli sexprimi. El ha
dentant senti: Nagin n'¢ propi inchanta
dal model da la regenza.

«Mia proposta hai jau scrit la notg
avant il cumin. I n’¢ betg sta ina decisiun
alasvelta.» Ellevia simplamain anc savair
tge atmosfera che regia avant il cumin per
resguardar quai en ses pled.

Tema da perder plazza?

«Al cumin na po nagin dir co’i va», di
Reifler. Ils adversaris dal model da la re-
genza han la finala sustegni il model da
Reifler. Ils adversaris quintavan che la
proposta cun las trais vischnancas saja
usche extrema ch’il pievel sbittia quest
model en la votaziun finala. Uschia fiss
tut resta tar il vegl, e nagut na fiss sa mi-
da.

Ils adversaris han dentant fatg il quint
senza il curaschi da la populaziun. En la
votaziun finala ha il pievel da cumin vo-
ta per ina midada: per in futur cun trais
fermas vischnancas glarunaisas. Quai
n'avess nagin spetga. Gnanca Reifler sez.

Ed uss? Ha el tema da perder sia plaz-
za? La finala ha el sballuna la proposta da
la regenza — ina proposta ch’¢ vegnida ela-
vurada en il departament da cussegliera
guvernativa Marianne Diirst. E Diirst & la

scheffa da Reifler.

«Fidaivel a mamez»

«Sch’ins ma visass la plazza, schess jau: Jau
sun sta fidaivel a mamez.» Per el saja gliez
il pli impurtant. Ma Reifler conceda era:
«Jau pos dir quai senza stuair temair.» I
haja questemna da bleras bunas reac-
ziuns ed el sappia che sia plazza na saja
betg periclitada.

A Glaruna vesian blers che las trais
vischnancas muntian ina schanza. Als
giuvens dettia quai curaschi. Ils blers sa-
jan loschs dal resun che la decisiun haja
evoca en I'entira Svizra.

